
 

 

127 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, №12, 2018 год  

Атамбаева Ү.Ж. 

ОШ МАМЛЕКЕТТИК ПЕДАГОГИКАЛЫК  

ИНСТИТУТУ – ОШ МАМЛЕКЕТТИК УНИВЕРСИТЕТИНИН 

ӨНҮГҮҮСҮНҮН МААНИЛҮҮ БАСКЫЧЫ  

Атамбаева У.Ж. 

ОШСКИЙ ГОСУДАРСТВЕННЫЙ ПЕДАГОГИЧЕСКИЙ  

ИНСТИТУТ – ВАЖНАЯ СТУПЕНЬ РАЗВИТИЯ ОШСКОГО 

ГОСУДАРСТВЕННОГО УНИВЕРСИТЕТА  

U.J. Atambaeva 

OSH STATE PEDAGOGICAL INSTITUTE  

IS AN IMPORTANT STEP IN THE DEVELOPMENT 

 OF OSH STATE UNIVERSITY 

УДК: 947.82/12 (575.2) 

Макалада Ош педагогикалык институту кырк жыл-

дан ашуун мезгилде педагогикалык адистерди даярдоонун 

чыныгы устаканасына айланганы баса белгиленет. Жалпы-

сынан Ош педагогикалык институту ар түрдүү факуль-

теттерин жана адистиктерин ар кайсы жылдары ийги-

ликтүү бүтүргөндөрдүн саны 100 миңден ашаары белгилен-

ген. Кыргызстан КПБКнын жана Кыргыз ССРинин Минис-

трлер Советинин токтомуна ылайык эки жылдык муга-

лимдер институту - Ош мамлекеттик педагогикалык инс-

титуту катары республикабыздын түштүгүндөгү би-

ринчи жогорку окуу жайы болуп түзүлгөнү баяндалат. Ош 

мамлекеттик педагогикалык институту директорлору, 

ректорлору тууралуу учкай маалыматтар, алар менен 

катар ОУИ өркүндөтүлүшү, МТБ андан ары чындалышы, 

ОПК сапаттык абалынын жакшыртылуусу кенири баян-

далат. Автор 1951-1960-жылдар аралыгында ОМПИ 18 

адистик боюнча мектеп мугалимдерин даярдап чыгарга-

нын баса белгилейт. ОМПИ 1951-жылы баардыгы болуп 36 

окутуучу иштесе, бир жылдан соң анын саны 45 жеткен, 

алардын төртөө илимдин кандидаттары болгон. 1953-

жылы окутуучулардын жалпы саны 65 жетсе, ал эми 

1954-жылы 88 жетип, алардын тогузу илимдин кандидат-

тары болгон. 1955-жылы окутуучулук курамдын сапат-

тык абалы 12 илимдин кандидаты, 1 профессор менен то-

лукталып, 102 жеткен, 1960-жылы профессор-окутуучу-

лук курам 150 адамдан турган, алардын ичинде 21 илимдин 

кандидаты, 10 доцент болсо, 1951-жылдан 1956-жылга 

чейин, башкача айтканда аталган 5 жыл аралыгында Ош 

мамлекеттик педагогикалык институтунун окутуучулук 

курамынын саны 36дан 102, ал эми 1956-1960-жылдар ара-

лыгында 102ден 150гө чейин өскөнү аныкталган.  

Негизги сөздөр: педагогикалык институт, Ош мам-

лекеттик педагогикалык институту, директорлор, рек-

торлор, сапаттык абалынын өсүшү, профессор, доцент. 

В статье отмечается, что Ошский педагогический 

институт более сорока лет стал настоящей мастерской 

по подготовке педагогических специалистов. Из общего 

числа успешно окончивших в разные годы Ошский педагоги-

ческий институт различные факультеты и специальности 

более 100 тыс. человек. Кыргызстан в соответствии с 

постановлением КПБ и Совета министров Киргизской ССР 

за два года был создан как Ошский государственный 

педагогический институт-первый вуз на юге республики. 

Подробно расскажут о трех директорах, ректорах Ош-

ского государственного педагогического института, в том 

числе о совершенствовании НПО, дальнейшем укреплении 

ЦТП, улучшении качественного состояния ОПК. Автор от-

мечает, что с 1951 по 1960 годы ОМПИ выпускал учителей 

школ по 18 специальностям. Всего в 1951 году в ОМПИ 

работали 36 преподавателей, через год их число достигло 

45, из них четыре были кандидатами наук. В 1953 году 

общее количество преподавателей достигло 65, а в 1954 

году-88, из которых девять были кандидатами наук. В 1955 

году качественное состояние преподавательского состава 

было подтверждено 12 кандидатами наук, 1 профессора-

ми, достигло 102, в 1960 году профессорско-преподава-

тельский состав состоял из 150 человек, из них 21 канди-

дат наук, 10 доцентов, с 1951 по 1956 год, то есть за эти 

5 лет численность преподавательского состава Ошского 

государственного педагогического института увеличилась 

с 36 до 102, а между 1956 и 1960 годами.  

Ключевые слова: педагогический институт, Ошский 

государственный педагогический институт, директора, 

ректоры, рост качественного состояния, профессор, до-

цент. 

The article notes that OSPI more than forty years became 

a real workshop for the training of trainers. In General, it is 

noted that the number of successfully graduated in different 

years from various faculties and specialties of Osh state 

University exceeds 100 thousand people. It is described that in 

accordance with the decision of the CEC of the Kyrgyz SSR and 

the Council of Ministers of the Kyrgyz SSR, a two - year teachers 

' Institute-Osh state pedagogical Institute-was established as the 

first higher education institution in the South of the Republic. 

Three details about the Directors, rectors of the PAO, including 

the improvement of software, further strengthening of the TTP, 

improving the quality of the lungs, are presented in detail. The 

author notes that from 1951 to 1960 OMPI produced school 

teachers in 18 specialties. A total of 36 teachers worked at 

OMPI in 1951, a year later their number reached 45, four of 

them were candidates of science. In 1953, the total number of 

teachers was 65, and in 1954-88, of which nine were candidates 

of science. In 1955, the quality of the teaching staff was 

supplemented by 12 candidates of science, 1 Professor, reached 

102, in 1960-4 candidates of science. the teaching staff consisted 

of 150 people, including 21 candidates of science, 10 associate 

professors, from 1951 to 1956, i.e. during these 5 years the 

teaching staff of the Osh state pedagogical Institute grew from 

36 to 102, and from 1956 to 1960-from 152 to 150.  

Key words: pedagogical Institute, Osh state pedagogical 

Institute, Directors, rectors, research Institute, TTP, growth of 

the qualitative state of the defense industry, professors, 

associate professors 

Ош педагогикалык институту катары мамлекет 

тарабынан белгиленген профилине ылайык кырк 

жылдан ашуун өмүр кечирип педагогикалык адистер-

ди даярдоонун чыныгы устаканасына айланды. Жал-

пысынан ОшМУнунун ар түрдүү факультеттерин 

жана адистиктерин ар кайсы жылдары ийгиликтүү 

бүтүргөндөрдүн саны 100 миңден ашат деп айтылып 

жүрөт. 1951-жылдын 24-майындагы СССР Министр-

лер Советинин токтомуна ылайык, 1951-жылдын 26-

июнь айындагы №511–193/1 [1]. Кыргызстан КПБК-

нын жана Кыргыз ССРинин Министрлер Советинин 

токтомуна ылайык эки жылдык мугалимдер институ-

ту - Ош мамлекеттик педагогикалык институту 

катары республикабыздын Түштүгүндөгү биринчи 

жогорку окуу жайы болуп түзүлгөн. 

Ошентип Ош мугалимдер институту өз кура-

мында «тил жана адабият», «физика-математика», 

«биология», «чет тилдер» жана «дене тарбия» фа-

культеттерин камтыган Ош мамлекеттик педагоги-

калык институту болуп кайрадан уюштурулуп, жого-

рудагы токтомдун 7-бөлүмүнө ылайык Ош мугалим-

дер институтунун 2-курсунун студенттери Ош мам-

лекеттик институтунун окуу планы боюнча аяктоосу 

белгиленген. Педагогикалык институттун окуу кор-

пустарын ремонттоого, окуу жана чарбалык прибор-

лорду, окуу куралдарын алууга 1951-жылга 1 млн. 

рубль каралган. Ал эми Совминдин 1951-жылдын 26-

июнь айындагы №511-193/1 токтомунун 12-бөлүмүнө 

ылайык 1951-жылы Ош педагогикалык институтунун 

жаңы окуу корпусунун (имараттын долбоорунун 

авторлору таланттуу архитекторлор: Л.Г. Куцеме-

лов жана В.Е. Нусов болгондугу маалым – авт.), жа-

таканасынын долбоорлорун даярдоо жана 1952-жыл-

дан аларды куруп баштоо белгиленген. Белгилей 

кетчү дагы бир жагдай, институтту уюштуруу жана 

андан ары өнүктүрүү иштерине республикабыздын, 

Ош областынын жетекчилигинин көптөгөн белгилүү 

инсандары, партиялык-советтик жетекчилери актив-

дүү катышышканы да маалым. 

Ош мамлекеттик педагогикалык институтунун 

биринчи директору, экономика илимдеринин канди-

даты Раимбек Табалдиев ОМПИнин окуу-усулдук, 

пландарды, МТБ чыңдоону, ОПК сапаттык абалын 

жакшыртууну уюштуруу маселелерине чечкиндүү 

киришип, материалдык базаны чыңдоо боюнча бир 

катар зарыл чараларды кабыл алып, институттун 

окуу-тарбиялык ишмердүүлүгүүнүн жеткиликтүү 

жакшы шарттарды түзө билүү менен бирдикте тиеше-

лүү адистерди тандоо маселесин да бирдиктүү нукка 

буруп, ар тараптан жөнгө салган.Раимбек Табалдиев 

окуу жайдын директору катары 1951-1953-жылдары 

эмгектенди. Ош мамлекеттик педагогикалык инсти-

тутунун директорлук кызматында 1953-55-окуу жыл-

дарда физика-математика илимдеринин кандидаты, 

доцент Федор Иосифович Половиков эмгек кылды. 

Ал киши Кыргыз мамлекеттик университеттин бүтү-

рүүчүсү, ВКП(б)нын 1918-жылдан берки мүчөсү бол-

гон, лениндик идеяларга сугарылган, аларды бекем 

туткан эски коммунисттерден эле. Кийинчерээк 1955-

60-жылдарда Ош мамлекеттик педагогикалык инсти-

тутунун директору кызматын ээлеп, институттун 

опол тоодой жүгүн аркалап, анын ОУИ өркүндөтүп, 

МТБ андан ары чыңдап, ОПК сапаттык абалын жак-

шыртууга өз салымын кошкон директор, тарых илим-

деринин кандидаты Ашымкан Өмүралиевдер болгону 

тарыхый факт. 

Кийинки жылдарда биология (1952-жыл), педа-

гогикалык (1958-ж), 1959-жылы музыкалык-педаго-

гикалык жаңы факультеттер ачылып, ЖОЖ дүркүрөп 

өнүгө баштаган. 1951-1960-жылдар аралыгында 

ОМПИ 18 адистик боюнча мектеп мугалимдерин, 

ошондой эле орто окуу жайларынын педагогикалык-

техникалык окутуучуларын даярдап чыгарган. 

Ош мамлекеттик педагогикалык институту 

ачылган 1951-жылы баардыгы болуп 36 окутуучу 

иштесе, бир жылдан соң анын саны 45ке жеткен, 

алардын төртөө илимдин кандидаттары болгон. 1953-

жылы окутуучулардын жалпы саны 65ке жетсе, ал 

эми 1954-жылы 88ге жетип, алардын тогузу илимдин 

кандидаттары болгон. 1955-жылы окутуучулук ку-

рамдын сапаттык абалы 12 илимдин кандидаты, 1 

профессор менен толукталып, 102ге жеткен, 1960-

жылы профессор-окутуучулук курам 150 адамдан 

турган, алардын ичинде 21 илимдин кандидаты, 10 

доцент болгон. 1951-жылдан 1956-жылга чейин, баш-

кача айтканда аталган 5 жыл аралыгында Ош мамле-

кеттик педагогикалык институтунун окутуучулук 

курамынын саны 36 дан 102ге, ал эми 1956-1960-

жылдар аралыгында 102ден 150гө чейин өскөн [2]. 

Мектептерге адистерди даярдоону жакшыртуу 

учун ОМПИде окутуу боюнча усулдук семинарлар, 

профессор-окутуучулук курамдын теориялык конфе-

ренцияларынын үзгүлтүксүз өткөрүлүшү жолго 

коюлган. Илим изилдөө иштерин жандандыруу мак-

сатында пединституттун окумуштууларынын күчү 

менен 1956-жылы “Ученые записки Ошского госу-

дарственного педагогического института” – аттуу 

илимий жыйнакчыга баштаган. Буга билим берүү 

жаатынын, эл чарбасынын маанилүү, тарыхый-саясий 

окуялардын маселелерин камтыган пединститтун 

окутуучуларынын илимий эмгектери басылып, жа-

рыкка чыгарылып турган. Ошол эле кезде Ош мамле-

кеттик педагогикалык институтунун ОПК тарабынан 

жазылып, даярдалган монографиялар да жарыкка 

чыгарыла баштаган.  

1950-жылдардын акырын Ош мамлекеттик пед-

институнун түптөлүү этабынын бүтүшү деп мүнөз-

дөөгө болот. Кыргыз ССР Министрлер Совети жана 

Кыргызстандын КП БК 1959-жылдын августунда 

“Кыргыз ССРиндеги орто жана жогорку окуу жай-

ларынын тармактарын тартипке келтирүү чара-

лары туралуу” токтому кабыл алынган [3]. Жогорку 

билимдүү адистерге талап муктаждыктар аныкталып, 

натыйжасында жакынкы он жылга ЖОЖдун приори-

теттүү тармактары, негизги багыттары аныкталган. 

1960-1970-жылдары окуу жай сан жагынан да 

сапат жагынан да өскөн. Окуу, илим жана коомдук 

иштерде Б. Мурзубраимов С.Каримов, М.М.Тынали-

нов, Ю.И. Синельников, С.Абдыкалыков, Т.Атто-

куров, Т.Токтогонов, Б.Апышев, Ж.Жаныбеков, 

М.Сулайманов, Н.Бейшекээв, Ж.Исмаилов, Ж.Мамы-

тов, К.Оморкулов, А.Селиверстова жана башка көп-

төгөн илимпоз, педагогдор өздөрүнүн салымдарын 

кошушкан. 

1970-1980-жылдарда ЖОЖдо факультеттердин, 

кафедралардын жана адистиктердин санын, көбөй-

түүгө педагогикалык кадрлардын тажрыйбасын жого-

рулатууга көңүл бурулган. Ушул багытта институт-

тун ректору Мира Махмудовна Ботбаева жана 

кийинки жетекчилер, ректорлор ар дайым жаш или-

мий изилдөөчүлөргө, айрыкча кыз-келиндерге жа-

кындан жардам беришкен. Жылдан-жылга окуу жай-

дын окутуучуларынын саны артып барган. 1970-1971-

окуу жыдарында 269 окутуучу иштеген, илимдин 

кандидаттары да эки эсеге көбөйгөн. Кыргыз улутун-

дагы окутуучулар 112, бардыгы болуп 16 улуттун 

өкүлдөрү иштеген. 1975-1976-окуу жылында про-

фессор – окутуучулардын курамы 324 адамга жеткен. 

Алардын ичинен 2 илимдин доктору, профессорлор, 

44 илимдин кандидаты, доценттер, 107 улук окутуучу 

болгон. Күндүзгү бөлүмдүн студенттеринин саны да 

кыйла өскөн. Эгерде 1965-жылы 2094 студент окуса, 

1975-жылы студенттердин саны 2850 жеткен. Жыл-

дан жылга окутуучулардын жамаатында жана сту-

денттер арасында кыз-келиндердин саны көбөйгөн.  

Бул жылдарда окуу жайда студенттердин саны-

нын өскөндүгү окуу жана жардамчы имараттарынын 

кеңейүүсүнө түрткү болгон. 1975-жылы жалпы аянты 

1064 кв.м ОМПИнин жаңы бешинчи корпусу чет 

тилдер факультетине пайдаланууга берилген. 1980-

жылдарда ОМПИде 102 аудитория, 9 лекциялык зал, 

7 TCO кабинеттери, 24 лаборатория, 2 музей, 12 ке-

сиптик кабинет, 5 устакана, 3 окуу залы, 3 ашкана, 4 

буфет, ошондой эле 4 факультеттин студенттери үчүн 

1736 орундуу жатаканалары иштеп турган [4]. 

1978-жылы окуу жайдын өнүгүүсүндө маанилүү 

окуя болгон. Кыргыз ССРнин Билим берүү жана илим 

министрлигинин 1978-жылдын 30 августтагы №471 - 

буйругу менен Ош педагогикалык институтуна I 

категория ыйгарылган, натыйжада окуу жайыбыз 

жогорку статуска ээ болгон. Бул ошол учурдагы 

ОМПИнин беделин Республикадагы ЖОЖдор ара-

сында көтөрүү менен, анын сапаттуу педагогикалык 

адистерди даярдоого кошкон салымына берилген баа 

деп кабыл алынган. 

Жаңы техникалык каражаттарды алуу менен 

(TCO – билим берүүдөгү техникалык каражаттар): 

электрондук-эсептөө машиналарынын (ЭВМ) 

“HAUPU-2”, ”KUCU-2”, ”Ловов” (дистанциондук 

башкаруу менен), “Экран”, “LOTU”, ”Протон” ж.б. 

жардамында окутуу натыйжасында билим берүүнүн 

сандык жана сапаттык жетишүү пайызы көтөрүлгөн. 

ОМПИнин китепканасынын 3 окуу залы, 2 абоненти, 

15 кабинетинде жана китеп фондусунун эсебинде 

327526 китеп жана китепчелер болгон. Ошондой эле 

китепканада 4794 нускада мезгилдүү басылмалар, 

3560 библиографиялык маалыматтар, 9145 нуска или-

мий адабияттар, 65738 көркөм адабияттар кармалып 

турган [5]. 

1960-65-окуу жылдарында Ешмамбетов Баки 

ОМПИнин ректорлук кызматын аркалаган, кийинки 

жылдарда бул кызматта физика-математика илимде-

ринин кандидаты, доцент Айтмурзаев Ташмурза, 

(1965-67-жж.), биология илимдеринин кандидаты, до-

цент Ботбаева Мира (1967-73-жж.), экономика илим-

деринин кандидаты, доцент Кулуев Раимкул, (1973-

77-жж.), философия илимдеринин кандидаты, доцент 

Жумагулов Сулайман (1977-86-жж.), филология 

илимдеринин кандидаты, доцент Анарбаев Арап, 

(1986-92-жж.) иштешкен. Аталган окумуштуу – же-

текчилер, Ош мамлекеттик педагогикалык институту-

нун ректорлору окуу жайдын өсүп өнүгүүсүнө өздө-

рүнүн тиешелүүзор салымдарын кошушкан. 

1980-жылдардын аягында Ош мамлекеттик педа-

гогикалык институтунун 7 факультет болгон: фило-

логия, физика, тарых, математика, чет тилдер, му-

зыка жана ырдоо. Аталган факультеттер 13 адистик 

боюнча жогорку квалификациядагы адистерди даяр-

дап чыгарышкан, анын катарында 1985-жылы сентя-

брда “тарых”, “география”, “жалпы техникалык 

дисциплинасы”, “педагогика жана психология 

(мектепке чейинки)” да болгон [5]. Институтта адис-

терди даярдоо боюнча көп жылдык тажрыйбага ээ 

болгон даярдоочу бөлүмдөрү, күндүзгү жана сырттан 

окуу бөлүмдөрү иштеп турган “филология”, “тарых”, 

“биология”, “педагогика жана баштапкы билим берүү 

усулу” адистиктери өз ишин улантып келген. 1984-

жылдын 1-январына карата студенттердин саны күн-

дүзгү бөлүмдө - 3877 жетсе, сырттан окуу бөлүмүндө 

2007 студентке жеткен. 

1980-жылдардын аягында институттун профес-

сордук-окутуучулук курамы 435 адамды түзгөн, анын 

ичинде 4 илимдин доктору, профессор, 136 илимдин 

кандидаты, доценттер жана улук окутуучулар, 295 

окутуучу болгон. Ошол мезгилде аспирантурада 39 

окутуучу окуп, алардын 26 күндүзгү бөлүмдө, 134 

сырттан окуу бөлүмүндө эле. Окутуучулардын 29% 

илимий даражага ээ болгон. Белгилей кетсек, 435 

окутуучунун 200 ашыгы аялдар, алардын 16 илимдин 

кандидаттары болушкан. 

1980-жылдардын башында өлкөнүн ЖОЖдору 

жана илимий-изилдөө уюмдары менен илимий байла-

ныштар кеңейтиле баштаган. 80-жылдардын башында 

ОМПИнин кызматкерлеринин болгону 3 илимий 

темасы СССРдин Илимдер академиясынын координа-

циялык планына (Москва шаары), 23 темасы Кыргыз 

НИИП (Фрунзе ш.) координациялык планына кирген 

болсо, 4 жылдан соң бул көрсөтмө 2 эсеге өскөн. Окуу 

жайдын окутуучуларынын илимий жана усулдук 

эмгектери пединституттун күчү менен басмадан 

чыгарылган. Ошентип, 1980-жылы 8 монография, 4 

илимий жыйнак, 8 китепче (брошюра) жана усулдук 

колдонмо, 350 илимий макалалар жарык көрөт. Ушул 

мезгилде социалисттик коомдон демократиялык про-

цесстерге өтүү мезгили болгон. Союздук Республи-

калар анын ичинде Кыргызстанда да кайра куруу иш-

аракеттери жүрүп, эгемендүүлүккөөтүү мезгили баш-

талган. Ушундай кырдаалда окуу жайда жаңы өзгө-

рүүлөргө, ар түрдүү көз караштарга, түрдүү ой-

пикирлерге орун берилип, ОМПИде демократиялык 

процесстер кулач жая баштаган.Ал кезде биздин окуу 

жайдын перспективалык өнүгүүсүүчүн коомдук-

саясий реформа жаңы горизонтун ачкан болчу. 

